
Izjava:  Napad  na  ambasadora
Kraljevine Nizozemske u BiH

Ovo nije prvi put da je Ured za odnose sa javnošću u Kabinetu
premijera RS uputio direktan napad na ambasadora Kraljevine
Nizozemske  u  BiH,  koji  je  član  Upravnog  odbora  Vijeća  za
implementaciju mira u svojstvu posmatrača. Pored oštrih napada
na ambasadora zbog odluke nizozemske vlade da neće finansirati
projekat Kliničkog centra u Banjoj Luci, Vlada RS je također
odobrila  sredstva  za  nevladinu  organizaciju  koja  će
tužiti nizozemsku vladu zbog događanja u zaštićenoj zoni UN-a
u Srebrenici. Nedavni napad Vlade RS na nizozemskog ambasadora
stoga treba posmatrati u svjetlu prethodnih kritika koje je
upućivala Vlada RS. Takva oštra kritika se, na žalost, odnosi
i  na  svakoga,  odnosno  svaku  zemlju  ili  organizaciju  koja
zastupa različite stavove od stavova sadašnjeg premijera RS.

Jasno je da je vanjska politika u isključivoj nadležnosti
države  BiH.  Republika  Srpska  ne  može  ograničiti  rad  ili
kretanje ambasadora koji je akreditovan na dužnost u BiH, niti
RS ima pravo da upućuje diplomatske note stranim vladama.
 
Međunarodna zajednica želi da RS igra konstruktivnu ulogu u
daljnjim pomacima BiH unutar integracionih procesa u EU za
dobrobit svih njenih građana. Ovakvi napadi lične prirode nisu
konstruktivni.

